
				এই পাতাটির মুদ্রণ সংশোধন করা প্রয়োজন। 
লঙ্কাকাও (1 A
আমাকে পরাস্ত করিতে চায়। তাহারা যে কিরূপে সমুদ্র পার হইবে, বুঝি না! কিন্তু পারই যদি হয়, তবুও আমি সীতাকে ফিরাইয়া দিয় তাহদের কাছে হীনতা স্বীকার করিতে চাই না । ইহাতে তোমাদের কি মত ?”
সভাস্থ সকলে বলিল, “মহারাজ, আপনি ঘেরূপ স্থির করিয়াছেন, তাহাই ঠিক । আপনি এত বড় বীর, সাক্ষাৎ মমের মত আপনার এত সৈন্য, আর এত অস্ত্ৰ—এই সকল থাকতে সামান্য মানুষ ও বানরকে ভয় করিয়া চলিতে হইবে ? তাহা কিছুতেই হইতে পারে মা! আর রাম, লক্ষণকে মরিবার জন্য আপনাকেই বাঘাইতে হইবে কেন ? আমরাই সে ভার লইতেছি ।”
রাবণের ভাই কুম্ভকৰ্ণ খুব বড় বীর। তবে তাঙ্গার দোষ এই যে, সে ছয় মাস পড়িয় ঘুমায়, একদিন জাগে। কুম্ভকৰ্ণ সেইশদন জাগিয়া সভায় আসিয়াছিল। সে বলিল, “সীতাকে চুরি করিয়া আন মোটেই ভাল হয় নাই ; তবে যখন কাজটা করিয়াই ফেলিয়াছেন, তখন যাহাতে আপনার মান রক্ষা হয়, তাহা করিব।” কিন্তু রাবণের ছোট ভাই বিভীষণ বড় ধাৰ্মিক ; সে বলিল, “মহারাজ আপনি সীতাকে আনিয়া ভাল কাজ করেন নাই। এখন রামের সীতা রামকে ফিরাইয়া দিন, সব গোল চুকিয়া যাক্ । শক্রকে ছোট মনে করা হুবুদ্ধির

